
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը)
ՀՀ կառավարության 2021 թվականի հոկտեմբերի 18-ի N 1709 - Լ որոշմամբ (այսուհետ՝ Որոշում) հաստատված միջոցառման և կարգի շրջանակներում ՀՀ աշխատանքի և սոցիալական հարցերի նախարարության և ՅՈՒՆԻՍԵՖ-ի հայաստանյան գրասենյակի միջև 2021 թվականի դեկտեմբերի 10-ին կնքվել է փոխըմբռնման հուշագիր (այսուհետ՝ հուշագիր)՝ տրամադրվող սոցիալական աջակցության կազմակերպմանը լրացուցիչ ֆինանսական օժանդակություն հատկացնելու նպատակով: Հուշագրով՝ ՅՈՒՆԻՍԵՖ-ի կողմից հատկացվել է 183 մլն դրամը, որը պետք է ուղղվի Արցախի Հանրապետությունում փաստացի բնակված անչափահաս երեխաներին, ովքեր կգտնվեն Հայաստանի Հանրապետությունում՝ յուրաքանչյուրի հաշվով 2 ամիս հատկացնելով ամսական 30500 դրամ։ 
Նախագծի ընդունման անհրաժեշտությունը պայմանավորված է Որոշմամբ 2021 թվականին տրամադրած սոցիալական աջակցության համար, ՀՀ կառավարության 2021 թվականի հոկտեմբերի 18-ի N 1709 - Լ որոշման 3-րդ կետի համաձայն բացված  գանձապետական հաշվին գումար մուտքագրելու հնարավորություն ստեղծելու հանգամանքով։
1.1. Կարգավորման հարաբերությունների ներկա վիճակը և առկա խնդիրները 
Որոշմամբ սահմանված սոցիալական աջակցության տրամադրման շրջանակներում ՅՈՒՆԻՍԵՖ-ի կողմից հատկացված է 183 մլն դրամը նախատեսվում էր ՀՀ ֆինանսների նախարարության կողմից բացված գանձապետական հաշվին մուտքագրել 2021թ.-ին, սակայն սոցիալական աջակցության տրամադրումը իրականացվել է 2021թ վերջին օրերին, որի դեպքում նշված գանձապետական հաշվին գումար մուտքագրելը հնարավոր չէր։
Միաժամանակ 2021թ-ի ընթացքում հայտարարվել է «Սոցիալական շտապօգնություն» ծրագրի (այսուհետ՝ Ծրագիր) ՀՀ պետական բյուջեից (1011 ծրագրի 11005 միջոցառում) սոցիալական պաշտպանության ոլորտում ծառայություններ մատուցող իրավաբանական անձանց դրամաշնորհների հատկացման նպատակով անկացվող 5 մրցույթ, որից 4-ի դեպքում դիմող կամ հաղթող չի եղել, իսկ վերջին մրցույթի հաղթողը իր ֆինանսական ներդրումն է բերել ծրագրի իրականացումն ապահովելու համար։ Ծրագրի իրականացման ընթացքում իհայտ են եկել մի շարք խնդիրներ։ Դրանք են՝
1) Ծրագրի իրականացման համար ՀՀ պետական բյուջեով հատկացված գումարի սղությունը (2022 թվականի համար 5.2 մլն դրամ 236 շահառուի համար կամ մեկ շահառուին 22.0 հազար դրամ հասանելիք  սոց աջակցություն),
2)  Ծրագրից օգտվելու կարիք ունեցողների առկայությունը՝ շուրջ 6100 ընտանիք (համաձայն ՎԿ հետազոտությունների ծայրահեղ աղքատ ընտանիքների թիվն է), 
3) Դրամաշնորհի պայմանագրով նախատեսված՝ մրցույթի արդյունքով հաղթող ՀԿ-ի պարտավորությունների մեծ ծավալը (սննդի փաթեթների հայթայթում, մատակարարում շահառուներին, աշխատողների վարձատրություն, համագործակցության ապահովում, ակցիաների կազմակերպում, կամավորների ներգրավում, պահեստի առկայություն, տեղեկատվական հարթակի շահագործում և այլն)։
Հաշվի առնելով Ծրագրի նպատակը (ուղղված է ՀՀ կառավարության ծրագրով նախատեսված աղքատության՝ հատկապես ծայրահեղ աղքատության վերացմանը) և կարևորությունը (հրատապ արձագանք կյանքի դժվարին իրավիճակում հայտնված անձանց)՝ Ծրագիրն ունի ընդլայնման և աջակցության բովանդակային կարիք (ֆինանսական, աշխարհագրական ծածկույթի առումով և սննդի ապահովման)։ 

1.2. Առկա խնդրի առաջարկվող լուծումը
Նախագծով առաջարկվում է. 
1)  ՀՀ կառավարության 2021 թվականի դեկտեմբերի 2-ի N 1971-Ն որոշման ֆինանսական պարտավորությունների վճարումը (գանձապետական հաշվին գումարի մուտքագրումը) իրականացնել 2022 թվականի ընթացքում, 
2) ՅՈՒՆԻՍԵՖ-ի կողմից հատկացվող 183 մլն դրամից 18 մլն դրամը  տրամադրել  «Սոցիալական շտապօգնություն» ծրագրին՝ կյանքի դժվարին իրավիճակում հայտնված անձանց կամ ընտանիքների (այդ թվում նաև Արցախից տեղահանված) կարիքներին արագ արձագանքելու համար։ Հատկացված գումարը կուղղվի որոշակի տարածաշրջաններում, փորձնական ծրագրի շրջանակներում, արագ արձագանքման մեխանիզմների ներդրմանը և կյանքի դժվարին իրավիճակում հայտնված անձանց սննդային փաթեթների տրամադրմանը, որից 9.8 մլն դրամը՝ ծրագրի կառավարման և արագ արձագանքման մեխանիզմների ներդրման համար, իսկ մնացած մասը՝ սննդային փաթեթների տրամադրման համար։

2. Կարգավորման առարկան
	Նախագծով կարգավորվում են Արցախի Հանրապետությունում փաստացի բնակված Հայաստանի Հանրապետությունում գտնվող անչափահաս երեխաներին լրացուցիչ ֆինանսական աջակցություն հատկացնելու, ինչպես նաև «Սոցիալական շտապօգնություն» ծրագրին հավելյալ միջոցներ տրամադրելու հետ կապված հարաբերությունները:

3. Իրավական ակտի կիրառման դեպքում ակնկալվող արդյունքը
Արցախի Հանրապետությունում փաստացի բնակված Հայաստանի Հանրապետությունում գտնվող անչափահաս 3000 երեխաներ կստանան ֆինանսական աջակցություն, ինչպես նաև «Սոցիալական շտապօգնություն» ծրագրի ընդլանման միջոցով կստեղծվեն կյանքի դժվարին իրավիճակում հայտնված անձանց կամ ընտանիքների կարիքներին արագ արձագանքման մեխանիզմներ (այդ թվում նաև կհիմնվի արագ արձագանքի պահեստի ցանց) ինչի արդյունքում  կյանքի դժվարին իրավիճակում հայտնված ևս 300 ընտանիքներ կստանան սննդի փաթեթներ՝ ընդհանուր առմամբ կյանքի դժվարին իրավիճակում հայտնված շահառուների թվաքանակը ֆինանսավորման ավելացման արդյունքում կկազմի 536։

4. Տեղեկատվություն
ՀՀ կառավարության որոշման նախագծի ընդունման արդյունքում պետական բյուջեում եկամուտների և ծախսերի փոփոխություններ չեն առաջանա, ինչպես նաև նախագծի ընդունմամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

5.Կապը ռազմավարական փաստաթղթերի հետ. 
Նախագիծը բխում է Կառավարության 2021-2026 թթ. Ծրագրի
1) 1.2-րդ կետի պահանջից, այն է՝ Արցախի հետպատերազմյան վերականգնումը, տնտեսական կյանքի աշխուժացումը, տեղահանված բնակչության սոցիալական խնդիրների լուծումը, մշակութային ու կրոնական ժառանգության պահպանումը լինելու են Կառավարության ուշադրության կենտրոնում,
2) 4.6-րդ կետի պահանջից, այն է՝  վերացնել ծայրահեղ աղքատությունը։



